
ConcurrenzaConcurrenza
Tgi che vul gudagnar in da 10 cudeschs dad Elmar po sa participar a la concurrenza da l’Uniun Rumantsch
Grischun. Respundai a la dumonda sutvart e returnai il talun emplenì a Uniun Rumantsch Grischun, Cha-
scha postala, 7004 Cuira. La concurrenza chattais vus era sin nossa pagina d’internet www.rumantschgri-
schun.ch.

Or da tut las respostas correctas vegn tratga la sort ils 10 da december ed il cudesch vegn alura tramess a
las victuras ed als victurs. Ils nums chatt’ins alura era sin nossa homepage.

Co ha num il nas d’in elefant?

Resposta: ............................................................................................................................

Prenum e num: ............................................................................................................................

Adressa: .......................................................................................................................

CP/Lieu: .......................................................................................................................

e-mail: .......................................................................................................................

Elmar
l’Uniun Rumantsch Grischun preschenta sia nova publicaziun

■ (cp) Elefants èn grischs. Quai è adi-
na stà uschia e quai è era gist uschia.
Però dal triep en quest cudesch fa part
Elmar. Elmar n’è betg grisch. El ha ina
pel da tuttas colurs, sco ina cultra da
patchwork. Ma i n’èn betg mo quels qua-
drins da colur ch’èn particulars. Elmar è
er anc adina da buna luna. Trasora fa El-
mar lumparias e filistuccas, el tschertga
adina l’attenziun e na sa zuppa betg, quai
che tutgass per in animal uschè singular.
Ma in bel di basti er ad Elmar. El vul ve-
sair or sco ils auters, betg pli dar en egl
cun sias colurs e ses quadrins. Ma signi-
fitgescha vesair or tuttina sco ils auters
era d’esser sco ils auters? Elmar fa scuver-
tas surprendentas cura ch’el emprova
d’esser sco ils auters.

L’istorgia scritta ed illustrada da Da-
vid McKee deriva da l’Engalterra ed è là
in classicher tranter las istorgias per uf-
fants. L’Uniun Rumantsch Grischun è
loscha da pudair preschentar gia sia se-
gunda publicaziun da quest onn; l’Elmar
en rumantsch.

Il cudesch custa 22 francs e po vegnir retratg
tar la Lia Rumantscha e tar tut las librarias che
vendan cudeschs rumantschs.

Vuschs romandas
Tgi vegn suenter Samuel Schmid?

DA GUIU SOBIELA-CAANITZ

■ «Advent» deriva dal latin «adventus»
(«vegnida», «arrivada»). L’advent, en
las baselgias da l’Occident, «è la pre-
paraziun da la festa da Nadal, dentant
era la meditaziun dal return definitiv e
glorius da Cristus»*. El correspunda pli
u main a la durada d’in mais lunar. Lez
temp liturgic vegn oz adina pli secularisà
ad ina fiera dal consum. Ma quest onn en
Svizra para l’advent da patir ina «profa-
naziun» insolita: Ins spetga la vegnida,
speranza gloriusa, d’ina persunalitad che
duaja far part dal cussegl federal davent
da schaner 2009. Tgi vegn? Quai na san
ins betg; dalonder la tensiun. Tuttas par-
tidas preschentas en la regenza fissan pro-
ntas da beneventar ina commembra u in
commember da la pps. Questa, numna-
damain sia fracziun parlamentara, propo-
na dentant duas corifeas ch’evocheschan
fermas resalvas aifer tschellas partidas. En
la pps stessan a disposiziun persunalitads
che fissan pli ablas da collavurar en spiert
collegial per il bain dal pajais. Ma ils sta-
tuts da la pps prevesan d’excluder da la
partida tgi che ristgass, senza l’approva-
ziun da lezza, d’acceptar in mandat en il
cussegl federal. Tge far? Gia en november

ha il magazin emnil «L’Hebdo» (Losan-
na) proponì ina schliaziun insolita, ma
pratitgabla, che pudess sbloccar la situa-
ziun e lubir a la Svizra da sa mesirar cun
las sfidas dals proxims onns. I vala la pai-
na d’examinar l’idea dals confederads ro-
mands.

Cun u senza la pps?
«L’Hebdo», organ francofon svizzer, sto
viver cun in public limità da la geogra-
fia. La Svizra dumbra strusch 7,5 mil-
liuns olmas, da las qualas 20,4 % èn fran-
cofonas. Sch’ins agiunscha la glieud
d’autra lingua domiciliada en Romandia
e tgi che legia gugent franzos en il rest dal
pajais, riv’ins tut il pli ad in martgà po-
tenzial da dus milliuns. «L’Hebdo» sto
pia resguardar l’entir ventagl da las opi-
niuns romandas e n’astga simplamain
betg sa posiziunar memia ferm a dretga
u a sanestra. Ma gist areguard la succes-
siun da cuss. fed. Schmid ha il magazin
formulà parairis ch’attiran l’attenziun.
La lingia grossa sin la cuverta dals 20 da
november tuna: «Nua va la pps?» L’edi-
torial da schefredactur Alain Jeannet, en-
titulà: «Et si on se passait de l’UDC?»
(«Co fissi sch’ins stess senza la pps?»)
concluda sco suonda: «Il principal è da

chattar il candidat il pli abel per schoglier
ils problems che sa preschentian. Il suc-
cessur da Samuel Schmid duai l’emprim
surpigliar la politica da defensiun ch’il
pievel ha vuschà (…). Areguard la circu-
laziun libra da persunas pretenda Chri-
stophe Darbellay, president da la pcd,
cun dretg ch’il candidat da la pps s’obli-
gheschia cleramain. Ins sa quant fitg che
l’avertura nizzegia a la Svizra ed a sia cre-
schientscha economica (…). Ins chape-
scha che la pps na possia betg spetgar da
turnar en la regenza. Ma sa’la preschen-
tar il dretg candidat? Quai dastg’ins met-
ter en dubi. Lura lainsa dumandar: Co
fissi sch’ins stess senza la pps?».

Per ina concordanza politica
«L’Hebdo» dals 27 da november dat il
pled al publicist François Chérix cun in
artitgel entitulà: «La Suisse au milieu du
gué» («La Svizra amez il repass»). Il re-
pass è il lieu nua ch’il s. Cristof da la di-
tga va a pe tras il flum. Chérix entschai-
va: «Ils 12 da december 2007 ha la Sviz-
ra bandunà l’intschess controllà da
Christoph Blocher per siglir en l’aua che
turnicla (…). Tgi che va tras in flum ris-
tga da scuvrir rivas ch’el n’enconuscha
betg (…). En in onn han ils spierts sa mi-

dads. L’emprim è naschì in stgazi da
pleds davart las instituziuns: Tenuta col-
legiala, respect da la separaziun da las
pussanzas, respect da la constituziun e
dals patgs internaziunals, prioritad dal
stadi da dretg visavi la brutalitad popu-
lista (…). La Svizra n’è betg mo ina sum-
ma da votaziuns popularas, mabain er in
patg collectiv reglà da la lescha (…). I pa-
ra ch’il pajais ristgia finalmain da preten-
der en tutta furma sias valurs republica-
nas (…). La crisa finanziala, las sfidas
ecologicas, las dumondas da segirtad,
l’implicaziun adina pli stretga dals dos-
siers e dals stadis, (…) il svilup da las
structuras europeicas, tut mussa che la
Svizra basegna urgentamain tschernas
cleras e politicas fermas purtadas d’ina
maioritad stabla. Ils parlamentaris stat-
tan amez il repass. Da december 2007
èni stads abels da dir na a Christoph Blo-
cher. Oz fissi nairas uras da ristgar in ‘gea’
a la politica, gea ad ina concordanza fun-
dada sin cuntegns minimals (…). L’octo-
ber 2007 n’han 71% da votantas e vo-
tants betg tschernì la pps. I furman ina
maioritad pli stabla che quella cun la
dretga naziunalista. Lezza vasta coali-
ziun, malgrà sias divergenzas, parta insa-
quantas persvasiuns essenzialas che la

distinguan da la pps (…) e che sbozzan
ina concordanza politica (…). Quai vala
er areguard la politica interiura. L’agid
statal è decisiv per garantir l’economia,
renconuscher l’urgenza d’ina politica
ecologica, (…) l’adualitad tranter fem-
nas ed umens, la prioritad da l’integra-
ziun dals umans immigrads, tut quai fa
part da l’interess cuminaivel e sa vegnir
promovì da las partidas classicas, entant
che la pps d’oz sbitta quai» (pp. 73–75).
Ina regenza cun patg da coaliziun e su-
stegn «verd» fiss pia in’opziun. Per ina
schliaziun en princip pli modesta, den-
tant en la medema direcziun han s’expri-
mids cuss. naz. Andreas Gross (ZH) e
cuss. dals stadis Anne Seydoux-Christe
(JU) ils 30 november en las novitads da
la saira da «Radio Suisse romande la pre-
mière»; i han manegià che las corifeas
purtadas da la fracziun da la pps na ve-
gnian tuttina betg en dumonda. Co va
quai vinavant? En mintga cas, en fatscha
a la situaziun critica d’oz, pudess l’elec-
ziun da l’advent 2008 dar vairamain in
schlantsch nov a l’activitad politica.

* Didier Philippe, Petit lexique des fêtes reli-
gieuses et laïques. Paris (Albin Michel, ISBN
2-226-13631-2) 2003, p. 29, chavazzin «Avent».

■ PCD GRISCHUNA

Unanimamain per la libra circulaziun da persunas
Elita Florin-

Caluori

Flurina Badel
Il champ

na
na
jau na vi betg
ir ora
jau rest
qua
stun en letg e spetg
jau ves il dadora tras la fanestra
sco in maletg vi da la paraid
il maletg sa mova en il maletg
trembla
la feglia dorada da la planta
in radi da sulegl la enlatscha
bitta sia sumbriva sin
mia cuverta da letg
jau sun sgiagliada sco ina giazla
jau na vegn betg
il dadora vegn en tar mai
il gizzar la fautsch
l’odur ascha dad
erva tagliada
sa maschaida cun quella dal lenziel e

cun la mia
da l’ultima notg
jau rest qua
jau sai bain co ch’i ves’ora là ora
jau sun gia stada là
enturn il champ vast stat schuschurond
dascus badugns
sco nivels sco plimatschs
stattan ils badugns là
jau conusch il champ vast
da quest temp è el segà
puschels d’erva verda malmadira cre-

schan
suenter

na dattan betg anc luc
il champ è bletsch da l’ultima plievgia
cun mintga pass sfundrassa lom
rodas da tractor han relaschà lur fastizs
il fund chavà stgarpà
rut si
naira terra torturada
rutta ora
marscha stancla
là nua ch’ils fastizs èn il pli profunds
èn sa furmads puzs
aua tievia
il tschiel sa reflecta en els
dus badugns
la feglia dals badugns
trembla
cur ch’in arogn sfurmicla
sur l’aua
jau guardass ensi
drizzass mes egls dals badugns spievlads
sin ils badugns che stattan là
e jau vesess
là è mo in unic in badugn sulet
ch’è sa spievlà en l’aua è sa
sfess
smesà
m’ha fatg crair ch’el na saja betg sulet
in champ sco tut ils champs
verdmellenoranschcotschenbrina feglia
per terra
bittada
da ligerezza negligenta
na jau na vi betg ir ora jau na vegn betg
jau conusch las plajas
mo
las nattas na conusch jau betg

derann
chattà

derann

